
Gürcüstan vətəndaşlığı haqqında 
Gürcüstan qanunu
I Fəsil
Ümumi müddəalar
Maddə 1. Qanunun əhatə dairəsi
Bu qanun Gürcüstan vətəndaşlığının əsas prinsiplərini müyyənləşdirir, Gürcüstan vətəndaşlığının hüquqi vəziyyətini və Gürcüstan vətəndaşlığının alınması və dayandırılmasının əsaslarını müəyyən edir.
Maddə 2. Terminlərin izahı
Bu qanunun məqsədlərindən irəli gələrək, burada istifadə olunan terminlər sonrakı mənalara malikdirlər:
a) Gürcüstan ərazisi – Gürsütan dövlət sərhədləri daxilində olan ərazi, eyni zamanda Gürcüstan dövlət bayrağı altında üzən dəniz və hava gəmiləri;
b) Gürsüstanda yaşamaq – şəxsin bu qanunla müəyyən edilmiş müddət ərzində Gürsüstan ərazisində olması;
c) Gürsüstanda davamlı yaşamaq – şəxsin Gürsüstanda yaşaması, əgər o, il ərzində Gürcüstan ərazisini 90 gün müddətdən (təhsil məqsədi ilə Gürcüstanı 2 il müddətinədək tərk etmək. Müalicə məqsədi ilə bu müddətə daxil deyil.) artıq tərk eləməyibsə. Bu qanunun məqsədlərindən irəli gələrək il 365 gün müddət deməkdir (uzun il halında isə - 366 gün);
d) Vətəndaşlığın dəyişdirilməsi – Gürcüstan vətəndaşlığının istisna qaydada verilməsində və  ya Gürcüstan vətəndaşlığına xitam verilməsindən başqa Gürcüstan vətəndaşlığının naturalizasiya yolu ilə qəbul edilməsi;
e) Yetkinlik yaşına çatmamış – 18 yaşadək olan şəxs;
v) Naməlum valideyin  – kimliyi və ya/və vətəndaşlıq mənsubiyyəti bilinməyən valideyn;
z) Fəxri Gürcüstan vətəndaşlığı – Gürcüstanla yaxın əlaqə, hansı ki, Gürcüstan qanunvericiliyi ilə müəyyən edilmiş hüquq və öhtəliklərə səbəb olmur;
t) Dəstək qəbul edən − Gürcüstan mülki məcəlləsinin 12-ci maddəsinin 4-cü və 5-ci bəndləri ilə müəyyən edilən şəxslər;
i) Ailə üzvü – Gürcüstan vətəndaşının və ya xarici vətəndaşın həyat yoldaşı, övladı, valideyni, övladlığa götürəni, övladlığı, bacısı, qardaşı, babası, nənəsi, nəvəsi, Gürcüstan vətəndaşının və ya xarici vətəndaşın himayəsi və ya qayğısı altında olan yetkinlik yaşına çatmamış, dəstək qəbul edən  və ya əmək bacarığı olan şəxs;
k) Əcdad – şəxsin beş nəsil keçmişinin nümayəndəsi.
Gürcüstan 20 mart 2015-ci il orqanik qanunu №3400 – veb-səhifə, 31.03.2015-ci il.
Gürcüstan 21 iyul 2018-ci il orqanik qanunu №3260 – veb-səhifə, 06.08.2018-ci il.
Maddə 3. Gürcüstan vətəndaşlığı
1. Gürcüstan vətəndaşlığı- şəxsin Gürcüstanla hüquqi əlaqəsidir.
2. Gürcüstanda vahid vətəndaşlıq müəyyən edilib.
3. Gürcüstan vətəndaşı, sadəcə bu qanunun 17-ci və 211-ci maddələri ilə nəzərdə tutulan hallarda, eyni zamanda başqa ölkə vətəndaşı ola bilər.
4. Bu qanunla və Gürcüstanın beynəlxalq razılaşmaları ilə nəzərdə tutulan hallardan başqa, heç kimin vətəndaşlığı dəyişmək hüququ məhdudlaşdırıla bilməz.
5. Gürcüstan vətəndaşlığının müsadirə olunması yol verilməzdir.
Gürcüstan 21 iyul 2018-ci il orqanik qanunu №3260 – veb-səhifə, 06.08.2018-ci il.
Maddə 4. Gürcüstan vətəndaşlarının hüquqi vəziyyəti
1. Gürcüstan vətəndaşları irqindən, dərisinin rəngindən, dilindən, cinsiyyətindən, dinindən, siyasi və ya digər fikrindən,  milliyətindən, etnik mənsubiyyətindən və sosial mənsubiyyətindən, mənşəyindən, əmlak və rütbəsindən, yaşayış yeri və ya digər əlamətlərindən aslı olmayaraq qanun qarşısında bərabər hüquqludurlar.
2. Gürcüstan vətəndaşlarının Gürcüstan qanunvericiliyi ilə müəyyən edilən və beynəlxalq hüquqla tanınan hüquq və azadlıqlarına zəmanət verilir.
3. Gürcüstan vətəndaşları, Gürcüstanın konstitusiyasını və başqa normativ aktları, ölkənin ərazi bütövlüyünü qorumaq öhtəliyi daşıyır və Gürcüstanın maraqlarına sadiq olmalıdırlar.
4. Ölkə ərazisində və onun hüdudlarından kanarda Gürcüstan vətəndaşlarının hüquqlarını, azadlıqlarını və qanuni maraqlarını Gürcüstan qoruyur.
Maddə 5. Vətəndaşlığın saxlanılması (qorunması)
1. Gürcüstan vətəndaşının əcnəbi ilə və ya Gürcüstanda vətəndaşsızlıq statusu olan şəxslə evlənməsi və ya həmin şəxsdən boşanması cütlüklərin vətəndaşlıqlarının dəyişdirilməsinə səbəb olmur.
2. Ər-arvadın birinin vətəndaşlığını dəyişdirməsi, digərinin də vətəndaşlığının dəyişməsinə səbəb olmur.
3. Ər arvadın boşanması onun/onların övladlarının vətəndaşlığının dəyişdirilməsinə səbəb olmur.
4. Valideynlərdən birinin və ya ikisinin də vətəndaşlığını dəyişdirməsi onun/onların övladlarının vətəndaşlığının dəyişməsinə səbəb olmur.
5. Başqa ölkə vətəndaşının/vətəndaşlarının yetkinlik yaşına çatmamış Gürcüstan vətəndaşının övladlığa götürülməsi, yetkinlik yaşına çatmayan şəxsin vətəndaşlığının dəyişməsinə səbəb olmur.
6. Gürcüstan vətəndaşının Gürcüstan hüdudlarından kənarda yaşaması Gürcüstan vətəndaşlığına xitam verilməsinə səbəb olmur.
Maddə 6. Yetkinlik yaşına çatmamış şəxsin və dəstək qəbul edən şəxsin vətəndaşlığının dəyişdirilməsi;
1. Yetkinlik yaşına çatmayan şəxsin vətəndaşlığının dəyişdirilməsi (Gürcüstan vətəndaşlığının itirilməsindən başqa) onun valideynlərinin və ya başqa qanuni nümayəndəsinin ərizəsi əsasında mümkündür.
2. 14 yaşına çatmış ancaq, yetkinlik yaşına çatmamış şəxsin vətəndaşlığının dəyişdirilməsi (Gürcüstan vətəndaşlığının itirilməsindən başqa), sadəcə özünün razılığı olarsa mümkündür.
3. Dəstək qəbul edən (eyni zamanda bu maddənin 2-ci hissəsi ilə nəzərdə tutulan şəxs halında - əgər dəstək qəbul edəndirsə) vətəndaşlığın dəyişdirilməsi (Gürcüstan vətəndaşlığının itirilməsindən başqa), əgər məhkəmə qərarı ilə  başqa bir şey müəyyən edilməyibsə, dəstəkçinin razılığı əsasında mümkündür.
Gürcüstan 20 mart 2015-ci il orqanik qanun №3400 – veb-səhifə, 31.03.2015-ci il.
Gürcüstan 21 iyun 2018-ci il orqanik qanun №3260 – veb-səhifə, 06.08.2018-ci il.
Maddə 7. Fəxri Gürcüstan vətəndaşlığı
Xarici vətəndaş öz elmi və ya/və ictimai fəaliyyəti ilə Gürcüstan və insanlıq qarşısında xüsusi xidmətləri olarsa və ya Gürcüstan üçün maraqlı olan peşəyə və ixtisasa sahib olarsa və ona Gürcüstanın fəxri vətəndaşlığının verilməsi, Gürcüstanın dövlət maraqlarına daxildirsə, onun özünün də razılığı ilə ona Gürcüstan fəxri vətəndaşlığı verilə bilər.
Maddə 8. Gürcüstan vətəndaşı andı
Bu qanunun 12-ci maddəsinin 2-ci və 3-cü bəndləri ilə nəzərdə tutulan hallardan başqa, şəxs naturalizasiya yolu ilə Gürcüstan vətəndaşlığı əldə edirsə, gürcü dilində Gürcüstana sadiqlik andı içir və imzası ilə onu təsdiqləyir: “Mən (ad, soyad), Gürcüstan vətəndaşı oluram və and içirəm ki, Gürcüstana sadiq qalaraq xidmət edəcəm, onun konstitusiyasını və bütün qanunlarını, Gürcüstanın müstəqilliyini və ərazi bütövlüyünü qoruyacam; Gürcüstanın dövlət dilinin gürcü dili olmasını, Apxaziya Muxtar Respublikasında isə - eyni zamanda apxaz dilinin olmasını qəbul edirəm; Öz üzərimə öhtəlik götürürəm ki, Gürcüstan mədəniyyətinə və milli ənənələrinə hörmət edəcəm“.
Fəsil II
Gürcüstan vətəndaşlığının əldə edilməsi
Maddə 9. Gürcüstan vətəndaşlığının əldə edilməsinin formaları
1. Gürcüstan vətəndaşlığı əldə edilir:
a) Doğulmaqla;
b) Naturalizasiya ilə;
2. Naturalizasiya- Gürcüstan Prezidenti tərəfindən vətəndaşlığın verilməsi yolu ilə olur.
3. Naturalizasiyanın növləridir:
a) Adi qayda ilə Gürcüstan vətəndaşlığının verilməsi;
b) Asanlaşdırılmış qayda ilə Gürcüstan vətəndaşlığının verilməsi;
c) Gürcüstan vətəndaşlığının istisna qayda ilə verilməsi;
d) Gürcüstan vətəndaşlığının bərpa olunma yolu ilə verilməsi.
Maddə 10. Gürcüstan vətəndaşlığının doğulmaqla əldə olunması
Gürcüstan vətəndaşlığını doğulmaqla əldə edir:
a) Doğulduğu zaman valideyinlərindən biri Gürcüstan vətəndaşı olan şəxs;
b) Valideyinlərinin vətəndaşı olduğu heç bir ölkə onu vətəndaşı olaraq qəbul etmirsə, Gürcüstan ərazisində ekstrakorporal mayalandırma (surroqasiya) ilə doğulan şəxs;
c) Valideynlərinin hər ikisinin vətəndaşsızlıq statusu olan Gürcüstan ərazisində doğulmuş şəxs;
d) Valideyinlərindən biri Gürcüstanda vətəndaşsızlıq statusuna malik digəri isə naməlum olan şəxs, hansı ki, Gürcüstan ərazisində doğulub.
Maddə 11. Naməlum valideynlərin övladının vətəndaşlığı
Valideyinlərinin kimliyi naməlum olan yetkinlik yaşına çatmamış şəxs, əksi sübut olunanadək Gürcüstan vətəndaşı sayılır.
Maddə 12. Yetkinlik yaşına çatmış şəxlərə adi qayda da Gürcüstan vətəndaşlığının verilməsi 
1. Yetkinlik yaşına çatmış şəxs əgər sonrakı tələblərə cavab verirsə, ona, adi qaydada Gürcüstan vətəndaşlığı verilir:
a) Gürcüstan vətəndaşlığı almaq haqqında ərizə təqdim olunan müddətə qədər son 10 il ərzində qanuni əsasla davamlı olaraq Gürcüstanda yaşayır;
b) Müəyyən çərçivədə gürcü dilini bilir;
c) Müəyyən çərçivədə Gürcüstan tarixini və əsas hüquqi əsaslarını bilir;
d) Gürcüstanda işləyir, və ya/və Gürcüstanda daşınmaz əmlakı var və ya Gürcüstan ərazisində sahibkarlıqla məşğuldur və ya Gürcüstana aid müəssisədə hissələrə və ya aksiyalara sahibdir.
2. (çıxarılıb - 20.03.2015, №3400).
21. Bu maddənin birinci bəndinin “b”-“d” altbəndləri ilə edilən tələbləri adi qaydada Gürcüstan vətəndaşlığı verilən zaman dəstək qəbul edən şəxslərə aid olmur.
3. Bu maddənin birinci bəndinin “b” və “c” altbəndləri ilə edilən tələb, bu bəndin tələblərinə cavab verib- verməməsinə baxmayaq, adi qaydada Gürcüstan vətəndaşlığı verilən zaman həmin bəndlərdə qeyd olunanları yerinə yetirməsinə maneəçilik törədəcək fiziki qüsuru olan şəxslərə aid olmur.
4. Bu maddənin birinci bəndinin “d” altbəndi ilə edilən tələb, adi qayda da Gürcüstan vətəndaşı olmaq istəyən, qaçqın statusu olan şəxslərə aid olmur.
5. Bu maddənin birinci bəndinin “b” və “c” altbəndləri ilə nəzərdə tutulan gürcü dili və Gürcüstan tarixi və hüququn mühim əsasları biliyinin hüdudları  bu qanunun 28-ci maddəsinin birinci bəndi ilə nəzərdə tutulan əsasnamə ilə müəyyən edilir.
Gürsüstan 20 mart 2015-ci ilə orqanik qanun ი №3400 – veb-səhivə, 31.03.2015-ci il.
Gürsüstan 21 iyul 2018-ci il orqanik qanun №3260 – veb-səhivə, 06.08.2018-ci il.
Maddə 13. Yetkinlik yaşına çatmayan şəxsə adi qayda da Gürcüstan vətəndaşlığının verilməsi
1. Əgər yetkinlik yaşına çatmamış şəxs Gürcüstan vətəndaşılığını doğuşdan əldə etməyibsə, valideynlərdən biri Gürcüstan vətəndaşı olarsa, ona, Gürcüstan vətəndaşlığı adi qayda da verilir.
2. Yetkinlik yaşına çatmamış şəxsi Gürcüstan vətəndaşı övladlığa götürərsə, ona Gürcüstan vətəndaşlığı adi qaydada verilir.
3. Gürcüstanda anadan olub, qaçqın statusu olan yetkinlik yaşına çatmamış şəxsə və ya Gürcüstanda vətəndaşsızlıq statusu olan yetkinlik yaşına çatmamış şəxsə Gürcüstan vətəndaşlığı bu qanunun 16-cı maddəsi ilə nəzərdə tutulan əsaslar yoxlanılmadan verilir.
Maddə 14. Gürcüstan vətəndaşlığının asanlaşdırılmış qaydada verilməsi
1. Gürcüstan vətəndaşı ilə evli olan şəxsə, vətəndaşlıq ətdə etmək haqqında ərizə təqdim etdiyi günədək əgər son 5 il ərzində qanunu əsasla davamlı olaraq yaşayırsa, əgər o, bu qanunun 12-ci maddəsinin birinci bəndinin “b” və “q” altbəndlərinin tələblərinə cavab verirsə, ona asanlaşdırılmış qayda da Gürcüstan vətəndaşlığı verilir.
2. Bu qanunun 12-ci maddəsinin tələbləri, asanlaşdırılmış qayda da Gürcüstan vətəndaşı verilən zaman repatriant statusu olan şəxsə aid olmur. Repatriant statusu şəxsə asanlaşdırılmış qayda da Gürcüstan vətəndaşlığı Vətəndaşlıq Məsələləri üzrə Komissiyanın (sonradan komissiya) normativ aktı ilə verilir – komissiyanın qərarı ilə təsdiqlənmiş əsasnaməyə müvafiq olaraq.
Gürcüstan 21 iyul 2018-ci il orqanik qanunu №3260 – veb-səhifə, 06.08.2018-ci il.
Maddə 15. Başqa ölkənin vətəndaşına Gürcüstan vətəndaşlığının verilməsi
Başqa ölkənin vətəndaşının Gürcüstan vətəndaşlığını tələb etmək üçün müvafiq qurumlara müraciət etmək hüququ var. İstisna qaydada vətəndaşlığın verilməsi barəsində Gürcüstan prezidentinin əmrindən başqa, xarici ölkənin vətəndaşına Gürcüstan vətəndaşlığının verilməsi barəsində Gürcüstan prezidentinin əmri, həmin şəxsin başqa ölkə vətəndaşlığından çıxması barəsində sənədi Gürcüstan səlahiyyətli orqanları qəbul etdikdən sonra qüvvəyə minir.
Gürcüstnan 21 iyun 2018-ci il orqanik qanun №3260 – veb-səhifə, 06.08.2018-ci il.
Maddə 16. Gürcüstan vətəndaşlığının naturalizasiya yolu ilə alınmasına rədd cavabı verilməsinin əsasları
1. Şəxs Gürcüstan vətəndaşlığını naturalizasiya yolu ilə əldə edə bilmir, əgər:
a) O, sülh və insanlığa qarşı beynəlxalq cinayət törədibsə;
b) O, Gürcüstan qanunvericiliyi ilə nəzərdə tutulan insana, dövlətə, ictimai təhlükəsizlik və rifaha qarşı yönəlmiş xüsusi ilə ağır cinayətin törədilməsində iştirak edibsə;
c) Gürcüstanın dövlət təhlükəsizliyinin və ya/və ictimai təhlükəsizliyin qorunması maraqlarından irəli gələrək ona, Gürcüstan vətəndaşlığının verilməsi məqsədə uyğun deyilsə;
d) O, Gürcüstan və ya başqa ölkənin hüquq mühafizə orqanları və ya Beynəlxalq Kriminal Polis Təşkilati (İNTERPOL) tərəfindən axtarışdadırsa və ya/və ona qarşı ekstradisiya və ya qovulma prosedurları aparılırsa;
2. Bu maddənin birinci bəndinin “c” altbəndi ilə nəzərdə tutulan Gürcüstanın dövlət təhlükəsizliyinin və ya/və ictimai təhlükəsizliyin qorunması maraqları sonrakı halları əhatə edir:
a) Şəxsin Gürcüstan ərazisində olması, Gürcüstanın başqa ölkələrlə və ya/və beynəlxalq təşkilatlarla münasibətinə təhlükə yaradır;
b) Şəxsin yüksək dərəcədə ehtimalla əlaqələri haqqında məlumat var:
b.a) Gürcüstanın müdafiəsinə və təhlükəsizliyinə qarşı düşmən mövqeyi tutan ölkənin/təşkilatın silahli qüvvələri ilə;
b.b) Başqa dövlətin kəşfiyyat idarələri ilə;
b.c) Terorist və ya/və ekstremist təşkilatlarla;
b.d) Narkotiklərin, silahların, kütləvi qırğın silahlarının və ya onların komponetlərinin dövriyyəsi ilə, insan alveri (trefikinq) və ya/və başqa növ cinayətkar təşkilatlarla (eyni zamanda transnasional cinayətkar təşkilatlarla);
3. Bu maddəsinin birinci bəndinin “c” altbəndi ilə nəzərdə tutulan hallar barəsində məlumat işi müzakirə edən orqana ele formada verilməlidir ki, dövlət sirrinə, Gürcüstanın dövlət təhlükəsizliyinə və ya/və ictimai təhlükəsizliyin qorunmasının maraqlarına zərər dəyməsin.
4. Gürcüstan vətəndaşlığının naturalizasiya yolu ilə verilməsinə rədd cavabı verilməsi üçün bu maddənin birinci bəndinin “c” altbəndi ilə nəzərdə tutulan əsaslar olarsa, məsələ üzrə yekun qərarı Gürcüstan prezidenti verir. Belə olan halda, Gürcüstan vətəndaşlığının verilməsi barəsində Gürcüstan prezidentinin qərarı əsaslandırılmış olmalıdır.
Gürcüstan 21 iyul 2018-ci il orqanik qanun №3260 – veb-səhifə, 06.08.2018-ci il.
Maddə 17. Gürcüstan vətəndaşlığının istisna qayda da verilməsi
1. Gürcüstan qarşısında xüsusi xidməti olan şəxsə və ya şəxs üçün Gürcüstan vətəndaşlığının verilməsi dövlət maraqlarından irəli gəlirsə, Gürcüstan prezidenti həmin şəxsə istisna qayda da Gürcüstan vətəndaşlığı verə bilər.
2. Bu maddənin birinci hissəsi ilə nəzərdə tutulan dövlət maraqları qiymətləndirilən zaman, eyni zamanda sonrakı hallara diqqət yetirilir:
a) Xarici ölkənin vətəndaşı Gürcüstanı öz vətəni hesab edir və onun özü və ya əcdadı:
a.a) Gürcüstanın işğal olunmuş ərazilərində yaşayıb və ya bu ərazidən məcburi köçürülmüş şəxsdir;
a.b) Müxdəlif vaxtlarda siyasi düşüncələrinə və ya ağır sosial-iqtisadi vəziyyətə görə emiqrasiya (mühacirət) edən şəxsdir;
b) Xarici vətəndaş Gürcüstanda elə investisiya heyata keçirir və ya Gürcüstana ele investisiya həyata keçirib ki, hansılar ki, dövlətin iqtisadiyyatının inkişafına mühim qatqı qatır və ya qatıb;
c) Xarici ölkə vətəndaşı idman, elm və ya/və incəsənət sahəsində müvəffəqiyyətlidir və o, öz fəaliyyətinə Gürcüstan adından davam etmək istəyir.
3. Bu maddənin 2-ci bəndinin “a” altbəndi ilə nəzərdə tutulan şəxs Gürcüstan vətəndaşlığını istisna qayda da almaq üçün, müəyyən edilmiş hüdudlar çərçivəsində bilməlidir:
a) Gürcüstanın dövlət dilini;
b) Gürcüstan tarixini və hüququn əsas prinsiplərini;
4. Qeyd olunan tələblərə şəxsin cavab verib və ya verməməsini yoxlamağı mümkünsüz edən fiziki qüsuru olarsa şəxslərə istisna qayda da Gürcüstan vətəndaşlığı verilən zaman, bu maddənin 3-cü bəndinin “a” və “b” altbəndlərinin tələbləri aid olmur.
5. Bu maddənin 2-ci bəndinin “b” altbəndi ilə nəzərdə tutulan investisiya qoyulması faktını müəyyən etmək üçün işi müzakirə edən orqan müvafiq səlahiyyətli orqandan məlumat tələb edir.

Maddə 18. Bərpa olunması qaydasında Gürcüstan vətəndaşlığının verilməsi
1. Bərpa olunması qaydasında Gürcüstan vətəndaşlığı verilir o, şəxslərə hansıların ki, vətəndaşlıqlarına xitam verilib:
a) Haqsız olaraq;
b) Gürcüstan vətədaşlığından çıxmaqla;
c) Valideynin/Valideynlərin seçimi əsasında;
2. Əgər şəxs sonrakı tələblərə cavab verirsə, ona, bərpa olunması qaydasında Gürcüstan vətəndaşlığı verilir:
a) Müəyyən edilmiş hüdudlarda Gürcüstanın dövlət dilini bilir;
b) Bu qanunun 16-cı maddəsi ilə nəzərdə tutulan əsaslar mövcud deyil.
3. Əgər şəxs Gürcüstan vətəndaşlığını bu qanunun 21-ci maddəsinin birinci bəndi ilə nəzərdə tutulan əsaslar olmadan Gürcüstan vətəndaşlığını itiribsə, bu haqsız olaraq olaraq Gürcüstan vətəndaşlığına xitam verilməsi hesab edilir.
4. Gürcüstan vətəndaşlığına haqsız olaraq xitam verilməsi əsası ilə bərpa olunması qaydasında Gürcüstan vətəndaşlığının verilməsi zamanı, ona bu maddənin 2-ci bəndinin  tələbləri aid olmur. 
5. Valideynin/Valideynlərin seçimi ilə Gürcüstan vətəndaşlığına xitam verilməsi əsası ilə bərpa olunması qaydasında Gürcüstan vətəndaşlığı şəxsə o, yetkinlik yaşa çatdığı zaman verilə bilər.
6. Qeyd olunan bəndin tələblərinə şəxsin cavab verib və ya verməməsini yoxlamağı mümkünsüz edən fiziki qüsuru olarsa, bərpa olunması qaydasında Gürcüstan vətəndaşlığının verilən zaman, şəxsə, bu maddənin 2-ci bəndinin “a” altbəndinin tələbi aid olmur.
7. (çıxarılıb - 21.07.2018, №3260).

III Fəsil
Gürcüstan vətəndaşlığına xitam verilməsi
Maddə 19. Gürcüstan vətəndaşlığına xitam verilməsinin növləri
Gürcüstan vətəndaşlığına xitam verilir:
a) Gürcüstan vətəndaşlığından çıxmaqla;
b) Gürcüstan vətəndaşlığını itirməklə;
c) Bu qanunun 11-ci maddəsi ilə nəzərdə tutulan halda.
Maddə 20. Gürcüstan vətəndaşlığından çıxmaq
1.  Gürcüstan vətəndaşının Gürcüstan vətəndaşlığından çıxmaq hüququ var.
2. Gürcüstan vətəndaşının Gürcüstan vətəndaşlığından çıxmasına rədd cavabı verilə bilər, əgər:
a) O, Gürcüstan qarşısında hərbi və ya başqa öhdəliyini yerinə yetirməyibsə;
b) O, Gürcüstan cinayət məcəlləsi ilə nəzərdə tutulan cinayət törətməkdə ittiham olunursa və ya ona qarşı icra olunmalı olan qanuni qüvvəyə minmiş məhkəmə qərarı varsa.
3. Gürcüstan vətəndaşının Gürcüstan vətəndaşlığından çıxması barəsində Gürcüstan prezidentinin fərmanı qanuni qüvvəyə minir:
a) Şəxsin başqa ölkə vətəndaşlığı qəbul etməsi barəsində sənədin Gürcüstan səlahiyyətli orqanlarına çatması anından;
b) İmzadan sonra 15-ci gün, əgər şəxs başqa ölkənin səlahiyyətli orqanından sübut sənədi təqdim edibsə ki, o, Gürcüstan vətəndaşlığından çıxdıqda həmin ölkə onu mütləq vətəndaşlığa qəbul edəcək.
Maddə 21. Gürcüstan vətəndaşlığının itirilməsi
1. Gürcüstan vətəndaşı Gürcüstan vətəndaşlığını itirir, əgər:
a) Gürcüstan səlahiyyətli orqanlarının icazəsi olmadan başqa ölkənin hərbi xidmətinə və ya polisinə və ya təhlükəsizlik xidmətinə daxil olarsa;
b) Gürcüstan vətəndaşlığını saxta sənəd təqdim etməklə qazanıbsa;
c) Bu qanunun 211-ci maddəsi ilə nəzərdə tutulan haldan başqa, başqa ölkə vətəndaşlığı alarsa.
2. Gürcüstan vətəndaşlığı istisna qaydada verilən və ya başqa ölkə vətəndaşlığı qəbul edən zaman Gürcüstan vətəndaşlığını qoruyan (saxlayan) və öz vətəndaşı olduğu ölkədə hərbi xidmətdə və ya polis xidmətində olan şəxslərə bu maddənin birinci hissəsinin “a” bəndi aid olmur.
3. Gürcüstan vətəndaşlığını istisna qayda da qəbul edən Gürcüstan vətəndaşına bu maddənin birinci bəndinin “c” altbəndi aid olmur.
4. Bu maddənin birinci bəndinin“a” və ya “c” altbənləri ilə nəzərdə tutulan əsaslar onlar aşkar edilənədək aradan qalxmış olarsa, Gürcüstan vətəndaşı Gürcüstan vətəndaşlığını itirməyə bilər.
5. Bu maddənin birinci bəndinin “a” altbəndində nəzərdə tutulan Gürcüstan səlahiyyətli orqanları Gürcüstan hökumətinin qərarı ilə müəyyən edilir.

Maddə 211. Başqa ölkənin vətəndaşlığını qəbul etdikdə Gürcüstan vətəndaşlığının qorunması (saxlanması)
1.Əgər şəxs başqa ölkənin vətəndaşlığını qəbul etməmişdən qabaq Gürcüstan dövlətindən Gürcüstan vətəndaşlığını qorumaq (saxlamaq) barəsində razılıq alarsa, o, Gürcüstan vətəndaşlığını itirməyəcək.
2. Gürcüstan vətəndaşının Gürcüstanla əlaqəsi inandırıcı hesab edilərsə, başqa ölkə vətəndaşı olan şəxsə Gürcüstan vətəndaşlığnın qorunması (saxlanması) barəsində razılıq verilir.
3. Doğuşdan Gürcüstan vətəndaşlığı ilə birlikdə başqa ölkənin vətəndaşlığını da əldə edən yetkinlik yaşına çatmamış şəxsin, Gürcüstan vətəndaşlığı 18 yaşınadək qorunur (saxlanılır). Bu müddət ərzində əgər Gürcüstan vətəndaşlığının qorunması (saxlanması) barəsində müraciət ərizəsi təqdim olunmazsa, o, Gürcüstan vətəndaşlığını itirəcək. Yetkinlik yaşına çatmayan şəxs üçün Gürcüstan vətəndaşlığının qorunması (saxlanılması) valideynlərinin və ya qanuni nümayəndəsinin ərizəsi əsasında mümkündür. Valideynlərdən birinin müraciəti yetkinlik yaşına çatmamış şəxs üçün Gürcüstan vətəndaşlığının qorunması, digər valideyinin razılığı əsasında yolveriləndir.
4. Başqa ölkənin vətəndaşlığını qəbul etdiyi halda, əgər şəxs üçün Gürcüstan vətəndaşlığı qorunması (saxlanması) Gürcüstan dövlət təhlükəsizliyinin və ya/və ictimai təhlükəsizliyin maraqlarına ziddirsə, o, Gürcüstan vətəndaşlığını qoruya (saxlaya) bilməyəcək.
Gürcüstan 21 iyul 2018-ci ilorqanik qanun №3260 – veb-səhifə, 06.08.2018-ci il.
IV Fəsil
Gürcüstan vətəndaşlığının müzakirə etmə və qərar qəbul etmə qaydası
Maddə 22. Gürcüstan vətəndaşlığı məsələsi üzrə ərizə təqdim etmək
1. Gürcüstan vətəndaşlığı məsələsi üzrə ərizəni şəxs özü şəxsən və ya nümayəndəçilik hüququ olan şəxs vasitəsi ilə Ədliyyə Nazirliyi tərkibində fəaliyyət göstərən ictimai hüquqi şəxs – Dövlət Servislərinin İnkişafı Agentliyinə (sonradan agentlik) və ya xaricdəki Gürcüstan diplomatik nümayəndəliyinə və ya konsulluq qurumuna müraciət edə bilər.
2. Vətəndaşlıq məsələsi üzrə yetkinlik yaşına çatmayan şəxsin ərizəsini onun qanuni nümayəndəsi təqdim edir.
21. Əgər məhkəmə qərarı ilə başqa bir şey müəyyən edilməyibsə, dəstək qəbul edən şəxsin vətəndaşlıq məsələsi üzrə ərizəsi sadəcə dəstək edən şəxsin köməyi ilə təqdim edilə bilər.
3. Şəxs bu qanunun 17-ci maddəsi ilə nəzərdə tutulan halda, vətəndaşlığın verilməsi ilə bağlı ərizəsini agentliyə və ya xaricdəki Gürcüstan diplomatik nümayəndəliyinə və ya konsulluq qurumuna təqdim edə bilər.

Maddə 23. Gürcüstan vətəndaşlığının itirilməsi barəsində təqdimat
Gürcüstan vətəndaşının Gürcüstan vətəndaşlığını itirməsi səbəbi barəsində dövlət orqanı məlumat aşkar edərsə, Gürcüstan vətəndaşlığının itirilməsi barəsində təqdimatla agentliyə müraciət edir.
Maddə 24. Gürcüstan vətəndaşlığı məsəsləsinin müzakirəsi
1. Gürcüstan vətəndaşlığının naturalizasiya yolu ilə əldə olunması və vətəndaşlığın qorunması (saxlanması) məsələləri üzrə ərizələri agentlik komissiyanın köməyi ilə müzakirə edir.
2. Komissiya 6 üzvdən ibarətdir, onları agentliyin sədri təyin edir. Komissiyanın 2 üzvü (eyni zamanda komissiyanın) sədri agentliyin işçiləri arasından təqdim olunur, 2 üzv – Gürcüstan Dövlət Təhlükəsizlik Xidməti və 2 üzv – Gürcüstan Prezident Administrasiyası işçiləri içərisindən, bu qurumların təqdimatı əsasında təyin olunur. Səslər bölünərsə, sədrin səsi həll edici sayılır.
3. Komissiya üzvü onu təqdim edən təkilatdan işdən azad olarsa, avtomatik olaraq bu onun komissiyaya üzvlük statusuna xitam verilməsinə səbəb olur.
4. Komissiyanin fəaliyyət qaydaları komissiya tərəfindən təsdiqlənmiş əsasnaməylə müəyyən edilir.
5. Komissiyanın katibliyi mövcuddur, o, komissiyanın fəaliyyəti ilə bağlı təşkilatçılığı texniki dəstəklə təmin edir. Takiblik fəaliyyətini agentliyin müvafiq xidməti həyata keçirir.
6. Komissiya Gürcüstan vətəndaşı olmaq istəyən (bu qanunun 17-ci maddəsinin 2-ci bəndinin “b” və “c” altbəndləri ilə nəzərdə tutulan istisna qaydada Gürcüstan vətəndaşlığının verilməsi ilə bağlı olan şəxslərdən başqa) şəxslərin dövlət dili, Gürcüstan tarixi və hüququn əsas prinsipləri ilə bağlı bilik səviyyələrinin yoxlanılmasını, Gürcüstan vətəndaşlığının qorunması (saxlanması) və başqa ölkə vətəndaşına istisna qaydada Gürcüstan vətəndaşlığının verilməsi üçün şərtlərin mövcud olmasını təmin edir. Komissiyanın qərarı əsasında müvafiq yekun nəticəni (qərarı) agentlik hazırlayır.
7. Doğuşdan Gürcüstan vətəndaşlığının əldə olunması, Gürcüstan vətəndaşlığının müəyyən edilməsi və Gürcüstan vətəndaşlığına xitam verilməsi barəsində ərizələri və təqdimatları agentlik müzakirə edir və müvafiq nəticə (qərar) hazırlayır.
8. Başqa ölkə vətəndaşlığı əldə olunduğu halda, Gürcüstan vətəndaşlığının qorunmasına (saxlanmasına) razılıq verilməsi qərarını bu qanunla müəyyən edilmiş qaydalara müvafiq olaraq Gürcüstan prezidenti verir.
9. Adi qaydada Gücüstan vətəndaşlığının verilməsi və verilməsinə rədd cavabı barəsində, asanlaşdırılmış qaydada Gürcüstan vətəndaşlığının verilməsi və verilməsinə rədd cavabı barəsində, istisna qaydada Gürcüstan vətəndaşlığının verilməsi və verilməsinə rədd cavabı barəsində, bərpa olunması qaydasında Gürcüstan vətəndaşlığının verilməsi və verilməsinə rədd cavabı barəsində, xüsusi qayda da Gürcüstan vətəndaşlığının verilməsi və verilməsinə rədd cavabı barəsində, Gürcüstan vətəndaşlığının qorunması və Gürcüstan vətəndaşlığına xitam verilməsi barəsində agentliyin nəticələri (qərarları) yekun olaraq qərar qəbul edilməsi üçün Gürcüstan prezidentinə göndərilir.
10. Əgər Gürcüstan vətəndaşlığının itirilməsi barəsində təqdimat olmadan, agentlik üçün Gürcüstan vətəndaşlığının itirilməsinə səbəb olan əsası məlum olarsa, agentlik Gürcüstan vətəndaşlığının itirilməsi barəsində məsələni müzakirə edir və müvafiq materialları Gürcüstan prezidentinə təqdim edir.

Maddə 25. Gürcüstan vətəndaşlığı məsələsi barəsində qərar qəbul etmək
1. Gürcüstan vətəndaşlığının verilməsi, qorunması (saxlanılması), verilməsinə rədd və ya və xitam verilməsi barəsində yekun qərarı Gürcüstan prezidenti qəbul edir.
2. Gürcüstan prezidenti, Gürcüstan vətəndaşlığının verilməsi, qorunması (saxlanılması) və ya xitam verilməsi barəsində ərizə və Gürcüstan vətəndaşlığının itirilməsi barəsində təqdimatın təmin olunması haqqında fərman verir, ancaq bu ərizə və təqdimata rədd cavabı verildiyi halda isə sərəncam imzalayır.

Maddə 26. Gürcüstan vətəndaşlığı barəsində məsələnin müzakirə olunması və qərar qəbul olunması müddəti
1. Gürcüstan vətəndaşlığı məsələsi üzrə ərizə və təqdimatın müzakirəsi və qərar qəbul olunması müddəti 3 ayı aşmamalıdır.
2. Naturalizasiya yolu ilə Gürcüstan vətəndaşlığının verilməsinə rədd qərarı verilərsə, şəxs qərar qəbul edildikdən 1 il sonra, yenidən eyni əsasla agentliyə və ya xaricdəki Gürcüstan diplomatik nümayəndəliyinə və ya konsulluq qurumuna müraciət edə bilər.

Maddə 27. Xidmət haqqı
1. Gürcüstan qanunvericiliyi ilə müəyyən edilmiş hallardan başqa, Gürcüstan vətəndaşlığı məsələsi üzrə ərizə təqdim edən şəxs, Gürcüstan Hökuməti tərəfindən müəyyən edilmiş miqdarda və qayda da xidmət haqqı ödəyir.
2. Əgər şəxsin vətəndaşlığına haqsız olaraq xitam verilibsə, şəxs Gürcüstan vətəndaşlığını bərpa etdikdən sonra, müvafiq xidmət haqqı geri qaytarılır.
Maddə 28. Gürcüstan vətəndaşlığı məsələləri üzrə ərizə və təqdimatların müzakirəsi qaydası
1. Gürüstan vətəndaşlığının verilməsi və xitam verilməsi barəsində ərizələr və Gürcüstan vətəndaşlığının itirilməsi haqqında təqdimatlar, eyni zamanda fəxri vətəndaşlığın verilməsi qaydaları komissiyanın qərarı əsasında təsdiqlənmiş əsasnamə ilə müəyyən edilir.
2. Ərizəçi ilə ünsiyyət Gürcüstan qanunvericiliyi ilə müəyyən edilmiş qayda da elektron formada qurula bilər.
3. Agentliyin inzibati-hüquqi aktı Gürcüstan qanunvericiliyi ilə müəyyən edilmiş qaydada elan edildiyi andan qanunu qüvvəyə minir.
4. Eyni zamanda agentliyin rəsmi veb-səhifəsində agentliyin inzibati-hüquqi aktı elan edilməsi, elan edilmə sayılır.
5. Agentliyin inzibati-hüquqi aktı avtomatlaşdırılmış idarə etmə vasitələrindən istifadə etməklə çıxarılması halında, bu qərarla bağlı müddətin hesablanması həmin qərarın elan edilməsi anından başlayır.
Gürcüstan 21 iyul 2018-ci il orqanik qanun №3260 – veb-səhifə, 06.08.2018-ci il.
Maddə 29. Gürcüstan vətəndaşlığı məsələsi üzrə qəbul olunan qərarın şikayət edilməsi
1. Gürcüstan vətəndaşlığına xitam verilməsi barəsində qərardan başqa, Gürcüstan prezidenti tərəfindən Gürcüstan vətəndaşlığı ilə bağlı qəbul olunan qərarlar məhkəməyə şikayət edilmir. Şəxsə qarşı Gürcüstan vətəndaşlığına xitam verilməsi məsələsi üzrə Gürcüstan prezidentinin qəbul etdiyi qərar məhkəməyə şikayət edilən zaman, cavabdeh tərəf Gürcüstan prezidentidir.
2. Gürcüstan vətəndaşlığı məsələsi üzrə agentlik tərəfindən qəbul olunan nəticə/qərar özü özlüyündə ayrıca hüquqi nəticəyə səbəb olursa, o, inzibati-hüquqi aktdır.
Gürcüstan 21 iyul 2018-ci il orqanik qanun №3260 – veb-səhifə, 06.08.2018-ci il.
V Fəsil
Keçici müddəalar və yekun əsasnamələr
Maddə 30. (Çıxarılıb)
Gürcüstan 27 may 2016-ci il orqanik qanun №5141 – veb-səhifə, 04.06.2016-cı il.
Gürcüstan 6 iyun 2018-ci il orqanik qanun №2481 – veb-səhifə, 21.06.2018-ci il.
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Maddə 301. Apxaziya Muxtar Respublikasında və Tsxinvali bölgəsində (keçmiş Cənubi Osetya Muxtar Bölgəsində) yaşayan şəxslərin Gürcüstan vətəndaşlığının müəyyən edilməsi
1. Bu qanuna müvafiq olaraq Gürcüstan vətəndaşlığı almış və ya alacaq olan şəxslərdən başqa, Gürcüstan vətəndaşı sayılırlar:
a) 21 dekabr 1991-ci ilədək anadan olmuş, Apxaziya Muxatr Respublikasında və Tsxinvali bölgəsində (keçmiş Cənubi Osetya Muxtar Bölgəsində) yaşayan, başqa ölkə vətəndaşlığı qəbul etməmiş şəxs, hansına qarşı ki, bu qanunun 16-ci maddəsi ilə nəzərdə tutulan hansısa hal mövcud deyil;
b) 21 dekabr 1991-ci ilədək anadan olmuş, Apxaziya Muxtar Respublikasında və Tsxinvali bölgəsində (keçmiş Cənubi Osetya Muxtar Bölgəsində) yaşayan şəxsin övladı, hansı ki, başqa ölkə vətəndaşlığı qəbul etməyib və ona qarşı bu qanunun 16-ci maddəsi ilə nəzərdə tutulan hansısa hal mövcud deyil.
2. Maraqlı olan şəxs Gürcüstan vətəndaşlığının müyytən edilməsi haqqında ərizə ilə agentliyə və ya xaricdəki Gürcüstan diplomatik nümayəndəliyinə və ya konsulluq qurumuna müraciət edir.
3. Agentlik səlahiyyətli orqanların iştirakı ilə ərizəni müzakirə edir və ərizədə göstərilən düzlüyünü və güvənliliyini yoxlayır. Agentlik ərizəni qəbul etdikdən 1ay müddətində bu maddəyə müvafiq olaraq Gürcüstan vətəndaşlığının verilməsi və ya Gürcüstan vətəndaşlığının verilməsinə rədd barəsində qərar qabul edir.
4. Bu maddənin 3-cü bəndi ilə nəzərdə tutulan ərizənin müzakirə olunması və qərar qəbul olunması barəsində qaydalar Gürcüstan Hökuməti tərəfindən  qoyulmuş qaydayla müəyyən edilir.
Gürcüstan 6 iyun 2018-ci il orqanik qanun №2481 – veb-səhifə, 21.06.2018-ci il.
Maddə 302. Gürcüstan vətəndaşlığının müəyyən edilməsi
1. Bu qanuna müvafiq olaraq Gürcüstan vətəndaşlığı almış və ya bu qanuna müvafiq olaraq Gürcüstan vətəndaşlığı alacaq olan şəxslərdən başqa, Gürcüstan vətəndaşı sayılırlar:
a) 31 mart 1975-ci il tarixinədək Gürcüstanda doğulmuş şəxs, hansı ki Gürcüstanda cəmi ən az 5 il ərzində yaşayıb, 1993-cü il 31 mart tarixində Gürcüstan ərazisində olub və heçbir ölkənin vətəndaşlığını qəbul etməyib;
b) 31 mart 1975-ci ildən sonra doğulmuş şəxs, hansı ki, 1993-cü il 31 mart tarixində Gürcüstan ərazisində olub və heçbir ölkənin vətəndaşlığını qəbul etməyib;
c) Gürcüstanda doğulmuş şəxs, hansı ki 21 dekabr 1991-ci ildən sonra Gürcstanı tərk edib, eyni zamanda bu bəndin “a” və “b” altbəndinin tələblərinə cavab vermir və heçbir ölkənin vətəndaşlığını qəbul etməyib.
2. Şəxsin bələdiyyə ərazisində yaşamasını və ya/və konkret gün üçün olması faktını sübut edən arayışı, hansı ki, şəxsin Gürcüstan vətəndaşı hesab edilməsi üçün bu maddənin birinci bəndinin müvafiq altbəndi ilə nəzərdə tutulan hallardan birinin mövcud olmasını sübut edən sənəd ola bilər, müvafiq bəllədiyyənin icraçı orqanı yanında yaradılan (Tiflis şəhər bələdiyyəsində - Tiflis bələdiyyəsinin meriyası yanında) mövcud şəxsin bələdiyyə ərazisində yaşaması (olması) faktini komissiya ona ərizə ilə müraciət olunduqdan ən gec 7 gün ərzində verir. Qeyd olunan komissiyanın yaradılması və onun fəaliyyət qaydası Ədliyyə Nazirinin əmri ilə təsdiqlənən tipik əsasnamə əsasında müəyyən edilir.
3. Bu maddənin 2-ci bəndi ilə nəzərdə tutulan səlahiyyət bələdiyyə üçün dövlət tərəfindən deleqə edilmiş səlahiyyətdir, onun həyata keşirilməsinə sahə nəzarətini
 ”yerli özünüidarə etmə” haqqında Gürcüstan qanunu müəyyən edilmiş qaydada nəzarəti Ədliyyə Nazirliyi həyata keçirir.
4. Şəxsin Axalqori, Eredvi, Kurta, Tiğvi və ya Ajari bələdiyyə ərazisində yaşaması (olması) faktını, müvafiq olaraq Axalqori, Eredvi, Kurta, Tiğvi və ya Ajari qamqeobası (bələdiyyəsi) yanında mövcud olan komissiya şəxsin bələdiyyə ərazisində yaşaması (olması) faktını komissiya müəyyən edir.
5. Apxaziya Muxtar Respublikasında və Tsxinvali bölgəsində (keçmiş Cənubi Osetya Muxtar Bölgəsində) yaşayan şəxslərin Gürcüstan vətəndaşlığının müəyyən edilməsi bu qanunun 311-ci maddəsi ilə müəyyən edilir.
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Maddə 31. (Çıxarılıb)
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Maddə 311. Gürcüstan ərazisində anadan olan şəxs üçün xüsusi qayda da Gürcüstan vətəndaşlığının verilməsi 
Gürcüstanda doğulan şəxs, əgər bu qanunun 12-ci maddəsinin birinci bəndinin “a” və “c” altbəndlərinin tələblərinə cavab verirsə və bu qanunun 16-cı maddəsi ilə nəzərdə tutulan əsas mövcud deyilsə, bu qanunun 302-ci maddəsinə müvafiq olaraq Gürcüstan vətəndaşlığı almaq hüququ var.
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Maddə 32. Əsas normativ aktlar
Bu qanun qüvvəyə mindiyi andan, “Gürcüstan vətəndaşlığı haqqında” 25 mart 1993-cü tarixli Gürcüstan orqanik qanunu ləğv olunsun (Gürcüstan Parlamenti bildirişləri №5, mart, 1993-cü il, amddə. 66).
Maddə 321. 2015-ci il 1 aprel tarixinədək məhkəmə tərəfindən fəaliyyət qabiliyyəti olmayan tanınmış şəxslərlə bağlı keçid dövründə hüquqi qaydalar
1. 2015-ci il 1 aprel tarixinədək məhkəmə tərəfindən fəaliyyət qabiliyyəti olmayan tanınmış şəxsin vətəndaşlığının dəyişdirilməsi (Gürcüstan vətəndaşlığının itirilməsindən başqa), fəaliyyət qabiliyyəti olmayan şəxsin fərdi qiymətləndirilməsi olanadək onun qanuni nümayəndəsinin ərizəsi əsasında yolveriləndir.
2. 2015-ci il 1 aprel tarixinədək məhkəmə tərəfindən fəaliyyət qabiliyyəti olmayan tanınmış şəxsin Gürcüstan vətəndaşlığı ilə əlaqəli olan ərizəsini, fəaliyyət qabiliyyəti olmayan şəxsin fərdi qiymətləndirilməsi olanadək onun qanuni nümayəndəsi təqdim edir.
Gürcüstan 20 mart 2015-ci il orqanik qanunu №3400 – veb-səhifə, 31.03.2015-ci il.
Maddə 322. Gürcüstan vətəndaşlığının bərpası tələbinin müvəqqəti hüququ
1. Başqa bir ölkənin vətəndaşlığını əldə etdiyinə görə Gürcüstan vətəndaşlığını itirmiş keçmiş Gürcüstan vətəndaşı bu maddə ilə müəyyən edilmiş şərtlərlə Gürcüstan vətəndaşlığının bərpa qaydasında verilməsi tələbi ilə 31 dekabr 2024-cü ilədək agentliyə müraciət etmək hüququna malikdir.
2. Bu maddənin birinci bəndi ilə nəzərdə tutulan şəxsin Gürcüstan vətəndaşlığı bərpa olunur, əgər o, sonrakı tələblərə cavab verirsə:
a) O, müəyyən edilmiş hüdudlar çərçivəsində gürcü dilini bilir;
b) Bu qanunun 16-cı maddəsi ilə nəzərdə tutulan əsas mövcud deyil.
3. Bu maddənin 2-ci bəndinin “a” altbəndi ilə edilən tələb, bu bəndin tələblərinə cavab verib- verməməsinə baxmayaraq, Gürcüstan vətəndaşlığının bərpası qaydasında Gürcüstan vətəndaşlığı verilən zaman həmin bənddə qeyd olunanların yoxlanılmasını mümkünsüz edəcək fiziki qüsuru olan şəxlərə aid olmur.
4. Başqa ölkə vətəndaşlığı əldə etməsinə görə Gürcüstan vətəndaşlığını itirən, bu maddə əsasında bərpa olunması qaydasında Gürcüstan vətəndaşlığı alan zaman, bu qanunun 15-ci maddəsi ona aid olmur.
5. Bu maddənin birinci bəndi ilə nəzərdə tutulan şəxsə, bərpa olunması qaydasında Gürcüstan vətəndaşlığı verilən zaman onun yetkinlik yaşına çatmamış övladına da Gürcüstan vətəndaşlığı verilir. 14 yaşına çatmış şəxsə bu maddəni  birinci bəndi əsasında Gürcüstan vətəndaşlığı onun razılığı əsasında verilir.
6. Başqa bir ölkənin vətəndaşlığını əldə etdiyinə görə Gürcüstan vətəndaşlığının itirilməsi haqqında - 15 avqust 2018-ci ilədək barəsində qərar qəbul edilməmiş Gürcüstan vətəndaşı Gürcüstan vətəndaşlığının qorunub-saxlanması tələbi ilə 31 dekabr 2024-cü ilədək agentliyə müraciət etmək hüququna malikdir.
Gürcüstan 21 iyul 2018-ci il orqanik qanunu №3260 – veb-səhifə, 06.08.2018-ci il.
Gürcüstan 1 oktyabr 2019-ci il orqanik qanunu №5045 – veb-səhifə, 04.10.2019-cu il.
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Gürcüstanın 16 dekabr 2022-ci il tarixli üzvi qanunu №2443 – veb-səhifə, 21.12.2022-ci il.

Maddə 33. Qanunun qüvvəyə minməsi ilə bağlı həyata keçirilməli olan tədbir
Bu qanun qüvvəyə mindikdən sonra 2 ay ərzində Gürcüstan prezidenti qeyri-normativ xarakterli aktlarını bu qanuna uyğunlaşdırsın.
Maddə 34. Qanunun qüvvəyə minməsi
1. Bu qanun elan edildikdən 30-cu gün qüvvəyə minsin.
2. (Çıxarılıb - 25.05.2021, №490).
3. Bu qanunun 302 və 311 maddələri 31 dekabr 2024-cü ilədək qüvvədədir..
Gürcüstan 21 iyul 2018-ci il orqanik qanunu №3260 – veb-səhifə, 06.08.2018-ci il.
Gürcüstan 25 may 2021-ci il orqanik qanun №490 – veb-səhifə, 27.05.2021-ci il.
Gürcüstanın 16 dekabr 2022-ci il tarixli üzvi qanunu №2443 – veb-səhifə, 21.12.2022-ci il.

Gürcüstan Prezidenti                                                              Giorgi Margvelaşvili

